
Se ghe sente un mio lontan

     El fetor, che lassa el banco

     Ma el vol far da cortesan

     Da galante, da omo franco.

Nol gà un pelo che sia storto

     El vien fora un calalin

     Per far ben da cascamorto

     El consulta el figurin.

Le bochete ben stocae

     Come tuti i zizoloti

     Le braghesse recamae

     Frach, spenser, rodengoti.

Gabanon coi colaroni

     Stivai fati a san Moisè 9

     Man in testa o sui cogioni 10

     Pani fini de luviè.

Va ben tuto: l'è un signor

     Ma col gà ste cosse a torno

     Le ghe casca, le ghe mor

     No le cava proprio un corno.

Co l'averse quela boca

     E ch'el mostra quei dentazzi

     Se capisse che l'è un coca

     E ch'el vien da visdecazzi.

Se capisse che l'è nato

     Come i fonghi nasse in prà

     E che insorma no l'è fato

     Per le bele società.

Nonostante el se inzegnatola

     El va avanti come el pol

     E ste done le zogatola

     Co sto caro linariol.

